Carol plygain, i’w ganu ar Y Fedle Fawr.
1.

Pob pechadur sydd dan yr wybyr,

Dowch gerbron, ni gawson gysur, mae’n eglur iawn i ni,
Sef Aer coronog hollalluog

I’n datroi o gerydd, Duw trugarog, iaith rywiog Un a Thri;

Dydd rhyfeddol ydyw hwn, O! gorfoleddwn ynddo,

Y Meseia, gyrfa gaeth, yn suful a ddaeth i’n safio;

Duw’r heddwch, gwybyddwch, a’n ledie i degwch da

O adfyd dychrynllyd i wynfyd hyfryd ha’.

2.
O! ddydd Nadolig bendigedig,

Da oedd ein moddion, dydd ein Meddyg, parchedig unig ŵyl,

Rhown ninne i’r diwrnod fawl ar dafod

Â chalon fwynedd beredd barod i’r Drindod hynod hwyl;

O! pwy na phlyge ar linie i lawr, mae tirion wawr yn torri,
I ddyfeisio ceisio c(n a hynny am lân oleuni?

Goleuni’r Mawrhydi oedd newydd eni yn ddyn

I oleuo’r rhai geisio i fyw tano fo yn gyt(n.

3.
Byrdwn

Gwaith Duw nefol sy annherfynol,

O’r dechreuad, roddiad raddol, ysbrydol nefol nod,

Fe wnaeth yn gynnar nef a daear

A phob ysgrublaid, llefiad llafar, rhown iddo yn glaear glod;

Fe wnaeth anifeilied yn ein mysg i ymgodi, a physg ac adar,

A dyn i’w llyfodraethu nhw trwy barch ac enw yn gynnar;

Rhown foliant, gogoniant yn (l eu haeddiant hen,

Ar linie yn ddifryche rhown fawl un modde, Amen.

4.

Ystyriwn beunydd y llawenydd

Oedd eni ein hynod eurglod Arglwydd, yr oedd o yn newydd mawr i ni

Fod Brenin Seion ymysg dynion

Yn diodde’ cleisie fel y clywson, Oen cyfion, raslon Ri;

Pan oedd pob dyn mewn tywyllwch mawr d(i’n glaerwawr i’n goleuo

A’r neb a gredodd iddo yn gry’ bu’r rheini yn tywynnu tano;

Rhown ninne gred ole a phur weddïe ar Dduw

Am hyfryd lawenfyd yn nhir y bywyd byw.

5.

Ni fu trwy’r gweledydd fwy llawenydd,

Pur Aer y ganed ef ar gynnydd, Gwaredydd dedwydd dyn,

Nes i’r Meseia ympirio o’r pura’,

I’n tynnu o boenfawr ddwlfawr ddalfa, nid oedd er Adda ’r un; 

Fe gane angylion foliant fawr pan oedd y wawr yn torri 

Am fod Rheolwr nos a dydd yn ddynan newydd eni;

Y bugeilied dd(i i weled y gowled yn ddi-gudd,

Molason’ Dduw cyfion ( graslon ffyddlon ffydd.

6.

O! hyfryded ydoedd gweled

Mab Duw yn eginyn pan y’i ganed—on’d oedd o yn gowled gu?—
Ar fronne geneth, Iesu o Nasreth,

Ein iacha’ dirion iechydwrieth, yn berffeth iawn y bu;

Yn y preseb, wyneb I(n, mae’n gyfion inni gofio

Mor ogoneddus Mab Duw gwyn a’i des claerwyn yn disgleirio;

Gwŷr Doethion teithiason’, rhoen’ iddo anrhegion rhwydd

O galon lân union i’w daer gysurlon swydd.

7.

Llawenydd hyfryd oedd trwy’r hollfyd

Gan lawer gene yr awr y ganwyd Aer y bywyd byw;

Pa lawenydd mwy yn dragywydd

Neu enedigeth heleth hylwydd, sef dedwydd Unmab Duw?

Llawenydd mawr i’r dall a’r mud oedd eu tynnu’n glyd o gledi,

I lawenu’r pruddion, drymion dro, roedd ei gariad o yn rhagori;

Llawenydd pur ddedwydd i’r cleifion ufudd oedd

Gael iechyd tra hyfryd o’u blinfyd, arwa’ bloedd.

8.

Llawenydd hawddgar oedd i’r byddar

Pan dd(i fo i glywed Mab Duw yn glaear yn traethu ei lafar lef;

Llawenydd diddig i’r cythreulig

Oedd cael esmwythdra arafa’ o’i ryfyg gan unig Aer y nef;

Llawenydd mawr i bob rhyw ddyn, y rhain oedd ynglŷn mewn poene,

Mab Duw yn eu gollwng, O! bob rhai, yn garedig (’i agoriade;

Rhown ninne fawl gole i’w bur ddifryche fron

Am iddo fo ein safio ar y ddaear gryno gron.

9.

Oed ein Meddyg bendigedig,

Dan ei enw Mab Duw yn unig, caredig unig Oen,

Mil o flwydde gwiwlon gole,

Saith gant union, rwyddion radde, pan dynne ein penne o’n poen;

Saith deg a pheder blwydd heb wad yw oed ei rad ar redeg,

Rhown iddo foliant tan y sêr trwy lawnder yma yn landeg;

Rhown foliant i’w haeddiant tra b(n bendant byw,

Moliannus yn yr eglwys fo enw dawnus Duw. 

Carol Plygain iw ganu ar Fedly Fawr.

1.

Pob pechadur Sydd dân ’r wŷbŷr

Dowch ger brôn ni gowsom gysŷr mae’n Eglir iawn ini,
Sef aer Coronog Hollulluog I n datroi o gerydd Duw trigarog

Iaith rowiog un a thri,

Dydd rhyfeddol ydyw hwn ô gorfoleddwn ynddo,

y mesiah gyrfa gaeth yn Suful a ddaeth in Safio,

Duw’r heddwch gwybyddwch an ledie i degwch da

Ô adfyd dychrynllyd i wynfŷd hyfryd ha

2.

ô Dŷdd Nadolig Bendigedig da oedd ein moddion,

Dydd ein meddig Parchedig unig wŷl.

Rhown ninne ir Diwrnod fawl ar Dafod,

a chalon fwynedd beredd barod ir drindod hynod hwŷl

ô pwŷ na phlŷge ar linie ei lawr maetirion wawr yn tori

I ddyfeisio ceisio cân a hynny am lân oleini,

Goleini’r mawrhydi oedd  newydd Eni’n ddŷn

I oleuo ’rhai geisio i fyw tano fo’n gyttyn

Bwrdwn

Gwaith Duw Nefol Sy anherfynol

or dechreuad roddiad raddol ysbrydol nefol nôd

fe wnaeth yn gynar Nef a Dayar

a phôb yscrublaid llefiad llafar rhown iddo’n glaiar glod

fe wnaeth anifeiliaid yn ein mysg I ymgodi a physg ag adar

a Dŷn iw llyfodraethu nhw trwy barch ag enw yn gynar,

rhown foliant Gogoniant ynol eu haeddiant hên

ar linie’n ddifryche rhown fawl un modde Amen

3.

ystyriwn beunydd y llawenydd

oedd Eni’n hynod Eurglod Arglwydd

yr oedd ô newydd mawr i ni,

fod Brenin Sion ymysg Dynion

yn diodde Cleisie fel y Clowson

Oen Cyfion raslon ri,

Pan oedd pôb Dŷn mewn twllwch mawr

doi’n glaerwawr iw goleuo

ar neb a gredodd iddo’n gru

bu rheini yn twnnu tano,

Rhown ninne gred ole a phûr weddie ar Dduw,

am hyfryd lawenfyd yn nhir y bowyd Byw,

4.

Ni fu trwy’r gweledydd fwŷ llawenŷdd

pur aur y ganed ef ar gynnydd

Gwaredydd dedwydd Dŷn

nes ir mesia ympirio or pura

I’n tynnu o boen fawr ddŵlfawr ddalfa

nid oedd er Adda run 

fe gane angylion foliant fawr

pan oedd y wawr yn torri 

am fod rheolwr Nôs a Dŷdd

yn ddynan newŷdd Eni

y Bigeiliaid ddoi ei weled y Gowled yn ddigŷdd

molason Dduw Cyfion a graslon ffyddlon ffŷdd

5.

Ô hyfryded ydoedd gweled

Mab Duw yn Eginin pan ei ganed

ond oedd ô’n gowled gu,

ar Fronnau Geneth Iesu o Nazareth

Ein Iacha dirion Iechyd wriaeth

yn berffeth Iawn ŷ Bu,

yn y preseb wyneb Ion

mae’n gyfion ini gofio

mor Ogoneddus mâb Duw gwyn

ai des Claerwyn yn disgleirio,

Gwyr Doethion teithiason rhoen iddo anrhegion rhwydd

O Galon lân union iw dair gysurlon swydd

6.

Llawenydd hyfryd oedd trwy’r hollfyd

gan lawer geneyr awr y ganwyd

aer y bowyd Byw

Pa lawenydd mwy yn dragywydd

neu Enedig aeth helaeth hylwydd

Sef dedwydd un mab Duw

llawenydd mawr i Dâll ar mŷd

oedd ei tynnu’n glŷd o gledi

I lawenu’r pruddion drymion drô

roedd ei gariad o’n rhagori

Llawenydd pur ddedwydd ir Cleifion ufŷdd oedd

Gael Iechyd tra hyfryd o’u blinfyd arwa bloedd

7.

Llawenydd howddgar oedd ir Byddar

pan ddoi fo ei glowed mab Duw’n Glaiar

yn treuthu ei lafar lêf,

Llawenydd diddig ir Cythreilig

oedd cael Esmwythra arafa oi ryfig

Gan Inig Aer y Nêf

Llawenydd mawr ei bob rhŷw ddŷn

rhain oedd ynglyn mewn poene

Mab Duw’n ei gollwng o bôb rhai

‘n garedig ai Egoriade

Rhown ninne fawl gole iw bur ddifryche frôn

Am iddo fo’n Safio ar y ddaiar grŷno grôn.

8.

Oed ein meddig Bendigedig dan ei Enw Mab Duw’n unig,

Caredig unig Oen,

Mil o flwydde gwiwlon gole Saith gant union rhwyddion

radde pan dynne ein penne on poen,

Saith ddeg a phedair blwydd heb wâd iw oed i râd ar redeg

rhown iddo foliant tan y Sêr trwy lownder yma’n lândêg,

rhown foliant iw haeddiant tra bo’n bendant Byw,

molianus yn yr Eglwys fo Enw dawnus Duw, Amen.

Hugh Jones Llangwm ai Cant

Y testun
Copїwyd y llsgr. gan Evan Williams, Penarbrynie, rhwng 1777 ac 1782. Mydryddwyd y flwyddyn 1774 yn y pennill olaf. 

